
RREGULLORE 
Për punë të Këshillit Kombëtar për arsimin e lartë dhe veprimtarisë shkencore –kërkimore 
Shkup, korrik,viti  2021 
Në bazë të nenit 43 paragrafi (2) alinea (14) të Ligjit për Arsimin e Lartë "Gazeta Zyrtare e Republikës së Maqedonisë" nr. 82/18), Këshilli Nacional për Arsim të Lartë dhe Veprimtari Kërkimore Shkencore, në seancën e mbajtur me datë 8 korrik 2021 solli
RREGULLORE 
për punën e Këshillit Kombëtar të Arsimit të Lartë

dhe veprimtarisë shkencore - kërkimore
I. DISPOZITAT E PËRGJITHSHME
Neni 1
Me këtë rregullore rregullohet  mënyra e punës së Këshillit Kombëtar për Arsimin e Lartë dhe  veprimtarisë kërkimore-shkencore (në tekstin e mëtejmë: Këshilli), të drejtat dhe detyrat e kryetarit, nënkryetarit dhe anëtarëve, si dhe çështje të tjera me rëndësi për funksionimin e Këshillit në përputhje me kompetencat e përcaktuara  me Ligjin për Arsimin e Lartë.
II ZGJEDHJA E KRYETARIT TË KËSHILLIT KOMBËTAR
Neni 2
(1) Këshilli zgjedh nga radhët e anëtarëve të tij Kryetarin për mandat për 2 (dy) vite  pa të drejtë rizgjedhjeje.
(2) Seanca në të cilën zgjidhet kryetari i Këshillit mblidhet dhe udhëhiqet  nga anëtari më i vjetër i Këshillit.
(3) Propozim për zgjedhjen e Kryetarit të Këshillit mund të paraqesë çdo anëtar i Këshillit në ditën e mbajtjes së seancës për zgjedhjen e kryetarit.
(4) Para se të votohet,udhëheqësi përcakton listën e kandidatëve për zgjedhjen e Kryetarit sipas rendit alfabetik të mbiemrit të kandidatit të propozuar.
Neni 3
(1) Kryetari i Këshillit zgjidhet me votim të fshehtë.
(2) Votimin e fshehtë për zgjedhjen e kryetarit të Këshillit e zbaton  komisioni i përbërë nga tre anëtarë, të propozuar nga anëtarët e tjerë të Këshillit.
(3) Votimi i fshehtë bëhet me fletëvotim të cilat shtypen në aq kopje sa janë anëtarët e Këshillit të pranishëm në seancë. Në fletën e votimit shënohet emri dhe mbiemri i kandidatëve të propozuar, të cilët renditen sipas renditjes alfabetike të mbiemrit. 
(4) Para mbiemrit të kandidatëve në fletëvotim vihet numër rendor, e nëse është emëruar vetëm një kandidat, nën emrin e kandidatit të emëruar shënohet PËR dhe KUNDËR.
(5) Çdo fletëvotim nënshkruhet nga të gjithë anëtarët e Komisionit që e  zbatojnë votimin
                                                               Neni 4
(1) Para fillimit të votimit, Kryetari i komisionit që zhvillon votimin numëron fletët e votimit para të gjithë anëtarëve të pranishëm dhe jep udhëzime për mënyrën e votimit.
(2)  Fleta e votimit konsiderohet e pavlefshme nëse është e zbrazët, në të cilën është shkruar diçka, nga e cila nuk mund të përcaktohet se për cilin kandidat është votuar, gjegjësishtë  kur votohet për një kandidat të propozuar, nëse vota ka qenë PËR ose KUNDËR, nëse në vend të numrit rendor është rrethuar emër ose mbiemër, nëse në vend të një janë votuar për disa kandidatë, nëse fleta është grisur etj.
(3) Secili anëtar i Këshillit i pranishëm në seancë në fillim  nënshkruan në listën e të pranishmëve dhe merr një fletëvotim.
                                                      Neni 5
(1) Pas votimit, anëtari i Këshillit e vendos personalisht fletën e votimit në kutinë e votimit, të palosur në mënyrë që të sigurohet fshehtësia e votimit.
(2) Pasi të kenë votuar të gjithë anëtarët e pranishëm të Këshillit dhe pasi kryetari i komisionit që e zbaton votimin të njoftojë se votimi ka përfunduar, do të konstatohen rezultatet e votimit.
(3) Kutia e votimit hapet në praninë e  të gjithë anëtarëve të Këshillit. Numrohen vletëvotimet  të cilët ndodhen në kuti . Rezultatet e votimit përcaktohen në bazë të fletëvotimeve të dorëzuara dhe shpallen publikisht para anëtarëve të pranishëm të Këshillit.

(4) Pas përfundimit të votimit dhe numërimit të votave, kryetari i komisionit që e zbaton  votimin e shpall rezultatin e votimit dhe konstaton se cili nga kandidatët është zgjedhur  kryetar i këshillit.
Neni 6
(1) Nëse asnjëri nga kandidatët nuk zgjidhet kryetar i Këshillit në rethin e parë të votimit, gjegjësisht nuk ka marrë shumicën e nevojshme të votave nga anëtarët e pranishëm të Këshillit, Kryetari i Komisionit konstaton se cilët dy kandidatë kanë marrë numrin më të madh të votave. në rethin  e parë të votimit dhe zbatohet  rethi i dytë i votimit. 
(2) Nëse në rrethin e parë disa kandidatë kanë marrë të njëjtin numër të votave, si rezultat i të cilit nuk mund të përcaktohen dy kandidatë që kanë numrin më të madh të votave, votimi përsëritet vetëm për kandidatët që kanë të njëjtin numër votash, për të përcaktuar dy kandidatët që do të votohen në rethin  e dytë.

Neni 7
Në procedurën dhe mënyrën e votimit në rrethin e dytë me dy kandidatë, zbatohen dispozitat e kësaj Rregulloreje që i referohen votimeve në rrethin e parë.
Neni 8
Nëse asnjëri nga dy kandidatët në rethin e dytë nuk merr shumicën e kërkuar, procedura e zgjedhjes përsëritet në tërësi, ku kandidatët e nominuar  më parë nuk mund të propozohen sërish.
III. ZGJEDHJA E NËKRYETARIT TË KËSHILLIT
Neni 9
(1) Këshilli ka nënkryetar, i cili zgjidhet nga anëtarët e Këshillit për mandat për  dy vite  pa të drejtë rizgjedhjeje.
(2) ër zgjedhjen e Nënkryetarit të Këshillit zbatohen dispozitat e kësaj Rregulloreje që kanë të bëjnë me zgjedhjen e Kryetarit të Këshillit.
IV. KOMPETENCAT E KRYETARIT TË KËSHILLIT
Neni 10
(1 Kryetari i Këshillit:

               - përfaqëson dhe paraqet   Këshillin

               - udhëheq Këshillin

               - organizon dhe koordinon procesin e përgjithshëm të punës së Këshillit;
               -  nënshkruan aktet që janë në kompetencat  të sjelljura  nga ana e Këshillit ;
               - nënshkruan procesverbalet e seancave të mbajtura të Këshillit;

              - realizon komunikime dhe marrëdhënie zyrtare me institucionet, entet , organet, shoqatat, shoqëritë dhe personat, në lidhje me punën e Këshillit; 

              - kryen punë të tjera të përcaktuara me këtë Rregullore për punë dhe me Ligjin për Arsimin e Lartë . 

V. MËNYRA E PUNËS
Neni 11
(1) Këshilli punon në seanca.
(2) Seancat sipas rregullave mbahen me prezencë fizike, por mund të mbahen edhe në mënyrë elektronike përmes komunikimit me email dhe përmes platformës elektronike për komunikim elektronik të dyanshëm. 

(3) Seancat i thërret  Kryetari i Këshillit.
(4)  Kryetari është i detyruar ti thërrasë për seancë me propozimin (së paku) e një të tretës së anëtarëve të Këshillit.
 (5) Anëtarët e Këshillit të cilët flasin gjuhë zyrtare të ndryshme përveç gjuhës  maqedonase e përdorin atë gjuhë. Me qëllim që seancat të zhvillohen normalisht, Ministria e Arsimit dhe Shkencës është e obliguar që të sigurojë një përkthyes nga gjuha përkatëse.
Neni 12
(1)  Këshilli Kombëtar punon në seanca, të cilat thirren sipas nevojës, të paktën një herë në muaj.

(2) Këshilli Kombëtar nuk mblidhet nga data 15 korrik deri më 15 gusht, përveç rasteve kur është e nevojshme dhe në raste urgjente. 

Neni 13
(1) Kryetari i Këshillit u dërgon anëtarëve një ftesë për mbledhjen me postë elektronike, e cila përmban vendin, datën dhe orën e seancës, propozimin e rendit të ditës dhe materialet që do të shqyrtohen. si rregull pesë ditë pune para ditës së caktuar për mbajtjen e seancës. Kryetari i Këshillit me rastin e përcaktimit të propozimit të rendit të ditës për mbledhje i merr parasysh propozimet e anëtarëve.
(2) Në raste urgjente, Kryetari i Këshillit, me propozimin e tij ose me propozimin e së paku një të tretës së anëtarëve të Këshillit, mund të thërrasë seancë në afat më të shkurtër.

(3) Nëse Kryetari për shkaqe të arsyeshme pengohet të thërrasë dhe udhëheqë  seancën ose të marrë pjesë në të, detyrën e merr nënkryetari i Këshillit. 

Neni14
Procesverbali dhe materialet e seancës ruhen në hapsirat  e Ministrisë së Arsimit dhe Shkencës.
Neni  15
(1) Për mbledhjet e Këshillit mbahet procesverbal.
(2) Procesverbalin e udhëheq personi nga Sektori i Arsimit të Lartë pranë Ministrisë së Arsimit dhe Shkencës..

      (3) Në procesverbalin e seancës së Këshillit shënohet:

·  data e mbajtjes së seancës;

· vendi i mbajtjes së seancës;

·  numri rendor i procesverbalit;

·  numri i anëtarëve të pranishëm dhe personave të tjerë;

·  anëtarët që mungojnë me emër dhe mbiemër dhe arsyeja ;

·  koha e fillimit të seancës;

· koha e përfundimit të seancës;

·  miratimi i rendit të ditës së seancës;

·  debatet për pikat e rendit të ditës, propozimet, vendimet ose konkluzionet që rezultojnë; 

·  vendimet e sjellura dhe konkluzionet për çdo pikë të rendit të ditës dhe rezultatet nga votimi;

· Propozimet e paraqitura  ose mendime të ndara  për pika të veçanta të rendit të ditës. 

     (4) Nëse është e nevojshme dhe kur ka kushte teknike, Kryetari i Këshillit mund të kërkojë udhëheqjen e shënimeve të stenografisë ose inçizimin e zërit - e të gjithë rrjedhës së seancës. 
(5) Procesverbali përpilohet në afat prej 5 ditësh pune nga mbajtja e seancës së Këshillit dhe u dërgohet anëtarëve të Këshillit.
6) Secili anëtar i Këshillit ka të drejtë të shenojë  shënim në procesverbal nga seanca e mëparshme. Pas shënimeve  në procesverbal, debatohet në seancën e parë pasuese, si pikë e parë e rendit të ditës për punën e Këshillit.

(7) Procesverbalin e miratuar e nënshkruan kryetari i Këshillit.
VI. MBAJTJA E SEANCAVE PËRMES POSTËS ELEKTRONIKE 

                                                         Neni  16
(1) Seanca elektronike caktohet si përjashtim, me propozim të kryetarit të Këshillit ose me propozim së paku prej tre anëtarëve të Këshillit.

(2) Në ftesën për mbledhjen elektronike caktohet data dhe ora e fillimit të mbledhjes dhe paraqitet rendi i  ditës  me materiale të bazuara në pikat e propozuara.

(3) Seanca elektronike mund të zgjasë më së shumti pesë orë.


Neni 17
(1)Për shkak të përcaktimit  të  kvorumit, para se të fillojë seanca elektronike, çdo anëtar i Këshillit regjistron pjesëmarrjen në seancë duke përdorur opsionin „reply to all“.

(2)  Mund të mbahet seancë elektronike nëse shumica e anëtarëve të Këshillit deklarojnë pjesëmarrjen. 
(3) Para miratimit të rendit të ditës së propozuar,çdo anëtar i Këshillit mund të propozojë shtesa në rendin e ditës. 
(4) Pastaj fillon diskutimi dhe votimi i pikave të rendit të ditës
VII. MBAJTJA E SEANCAVE PËRMES PLATFORMËS ELEKTRONIKE
                                                           Neni 18
(1) Këshilli mund të mbajë mbledhje përmes platformës elektronike e cila  mundëson komunikim të njëkohshëm të dyanshëm.

(2) Kushtet për mbajtjen e mbledhjes përmes platformës elektronike i mundëson Ministria e Arsimit dhe Shkencës.

(3) Kryetari i Këshillit në mënyrë elektronike i njofton anëtarët për datën dhe orën e fillimit të seancës dhe ia dorëzon rendin e ditës dhe linkun për kyçje në platformën elektronike.

(4) Seanca mund të inçizohet  në platformën elektronike.

(5) Seanca përmes platformës elektronike mund të organizohet edhe si seancë e kombinuar në rast se një pjesë e anëtarëve janë fizikisht të pranishëm, dhe një pjesë merr pjesë përmes platformës elektronike.
VIII. OPINIONI NË PUNËN E KËSHILLIT
Neni 19
(1) Mbledhjet e Këshillit janë publike. Informata për mbajtjen e seancës me propozim- të rendit të  ditës  publikohet në ueb faqen e Këshillit.
     (2) Këshilli mund të vendosë të punojë pa praninë e opinionit nëse e propozon kryetari i Këshillit ose së paku një e treta e numrit të përgjithshëm të anëtarëve të Këshillit, dhe vendimi duhet të sillet me konsensus të anëtarëve të pranishëm të Këshillit.
Neni 20
(1) Opinioni në punën e Këshillit sigurohet  edhe nga:

- duke dhënë deklaratë nga  kryetari, nënkryetari dhe anëtarët  e Këshillit ndaj mjeteve të informimit publik;
- mbajtjen e konferencave për mjetet e informimit publik;

- publikimin e aktiviteteve, mendimeve, konkluzioneve dhe drejtimeve që Këshilli ka përcaktuar për çështje të kompetencës së tij në faqen e tij të internetit.
IX. MËNYRA E VENDIMMARRJES NGA KËSHILLI
Neni 21
(1) Këshilli mund të punojë dhe të marrë vendime nëse në seancë marrin pjesë më shumë se gjysma e numrit të përgjithshëm të anëtarëve të Këshillit.

(2) Këshilli vendos me shumicë votash nga numri i përgjithshëm i anëtarëve të pranishëm në seancë.

(3) Rendi i ditës miratohet në vetë seancën, nëse për të deklarohen shumica e anëtarëve të Këshillit të pranishëm në seancë.

(4) Këshilli vendos me votim publik.

(5) Pas çdo pike të rendit të ditës zhvillohet diskutim  dhe merren vendime, akte, rregullore, dekrete, programe, mendime, përfundime ose rekomandime, varësisht nga karakteri i  çështjes.
Neni 22
(1) Votimi publik zbatohet me ngritjen e dorës ose me deklaratë individuale "për", "kundër" ose "i përmbajtur ".

(2) Pas zbatimit  të votimit, Kryetari i Këshillit i shpall rezultatet e votimit, të cilat evidentohen  në procesverbal. 

                                                         Neni 23
(1) Anëtarët e Këshillit janë të obliguar që rregullisht të marrin pjesë në punën e Këshillit, të marrin pjesë në seancat, të parashtrojnë  qëndrimet dhe mendimet e tyre, të veprojnë për të gjitha detyrat që do t'i marrin si anëtarë të Këshillit dhe të vendosin për çështjet që janë në rendin e ditës.

(2) Për hir të ekspertizës dhe efikasitetit në punën e tyre, anëtarët janë të detyruar të avancohen vazhdimisht në fushë . 
Neni 24
(1) Për zbatimin e procedurës për themelimin e institucionit të pavarur të arsimit të lartë në kuadër të kompetencave të tij, Këshilli propozon Komisionin amë deri te ministri  i cili është i obliguar për arsimin e lartë. 

(2)  Komisioni amë për themelimin e universitetit përbëhet nga pesë anëtarë për çdo njësi të universitetit. Anëtarët e komisionit amë emërohen nga radhët e profesorëve të rregullt të përzgjedhur në lëmin përkatëse shkencore, përkatësisht artistike, të cilët janë të punësuar në institucionet ekzistuese të arsimit të lartë në Republikën e Maqedonisë së Veriut. Nëse në Republikën e Maqedonisë së Veriut nuk është zgjedhur profesor i rregullt në lëmi  të caktuar , për të cilin është formuar komisioni amë, anëtarë të komisionit amë mund të jenë profesorë të përzgjedhur në  lëmi të ngjajshme  shkencore, gjegjësisht në lëmi artistike në Republikën e Maqedonisë së Veriut ose profesorë të zgjedhur në të njëjtën lëmi ose  të ngjashme shkencore në shtetet anëtare të Bashkimit Evropian.
(3) )  Komisioni amë për themelimin e shkollës së lartë profesionale të pavarur   përbëhet nga pesë anëtarë me tituj mësimor-shkencor dhe/ose shkencor nga lëmia shkencore, gjegjësishtë lëmia   artistike ose profesioni për të cilën janë baza, të cilët janë të punësuar në institucionet ekzistuese të arsimit të lartë në Republikën e Maqedonisë së Veriut. 

(4) Punët përgatitore i kryen komisioni amë me të cilat krijohen  kushte për fillimin e punës në institucionin e arsimit të lartë të akredituar dhe në këtë kuadër kryen: 
 - përzgjedhja e mësimdhënësve 
- lidh kontratë për punësimin e personave në shërbimin profesional dhe administrativ dhe të personave ndihmës teknikë dhe
- gjëra të tjera të cilat themeluesi ia besoi, që janë të rëndësishme për fillimin e punës së institucionit të arsimit të lartë..  

(5) Komisioni amë  gjatë përzgjedhjes së mësimdhënësve nuk mund të bëjë zgjedhje
  në tituj më të larta mësimore-shkencore të kandidatëve
Neni  25
(1) Kryetari dhe anëtarët e Këshillit gjatë kryerjes së detyrave të punës janë të obliguar  të sigurojnë  qasje në informacione të karakterit publik në mënyrën dhe kushtet e përcaktuara me ligj.

 (2) Kryetari dhe anëtarët e Këshillit, si dhe të gjithë personat e tjerë të përfshirë në punën e Këshillit, janë të obliguar t'u përmbahen standardeve më të larta të integritetit personal dhe të etikës profesionale dhe t'i respektojnë rregulloret që i rregullojnë këto standarde.
             (3) Kryetari dhe anëtarët e Këshillit, sipas Ligjit për Parandalimin e Korrupsionit dhe Konfliktit të Interesit, janë të obliguar të paraqesin deklaratë,për gjendjen pronësore.
X. TRANSPARENCA E PUNËS SË KËSHILLIT
Neni 26
(1) Këshilli ka faqen e tij të internetit

(2) Në faqen e internetit të Këshillit publikohen :
- të gjitha aktet nënligjore që rregullojnë arsimin e lartë dhe veprimtaritë kërkimore-shkencore që janë nën kompetencat  e Këshillit,
·  Programi Kombëtar për Arsimin e Lartë,

·  Programi Kombëtar për Veprimtarinë Kërkimore Shkencore,

·  Bashkëpunimet e realizuara ndërkombëtare të Këshillit,
· Programi për punë  (katërvjeçar dhe njëvjeçar) i Këshillit,, 
· Raporti për punën e Këshillit,

·  procesverbali, konkluzioni, vendimi, aktvendimi ose akt dhe dokument tjetër, nëse nuk paraqesin sekret afarist  ose informacion i klasifikuar i mbrojtur nga qasja ose përdorimi i paautorizuar dhe i cili përcaktohet nga shkalla e klasifikimit, sipas Ligjit për Informacionin e Klasifikuar,,
·  të dhëna të tjera relevante për punën e Këshillit.
XI FORMIMI I KOMISIONEVE  TË PUNËS
Neni 27
(1) Këshilli formoi komision prej gjashtë anëtarësh, secili anëtar i secilës fushë kërkimore shkencore, i cili përgatit program pune katërvjeçar dhe njëvjeçar dhe dorëzon raport vjetor për punën e Këshillit në Kuvendin e Republikës së Maqedonisë së Veriut.
(2) Këshilli formoi  komision prej tre anëtarësh nga çdo fushë, nga dy anëtarë të Këshillit  nga fusha   dhe një anëtar të jashtëm nga kjo fushë . Kryetari i komisionit është njëri nga dy anëtarët e këshillit.
(3)  Komisionet punuese funksionojnë  në kornizë të  Këshillit dhe nuk mund të veprojnë në mënyrë të pavarur. 

(4) Komisionet e punës ,  Këshillit ju dorëzojnë raport.
(5) Këshilli sipas nevojës mund të formojë edhe komisione të tjera në kuadër të kompetencave të përcaktuara me ligj dhe të angazhojë ekspertë nga shteti apo nga jashtë  për çështje nga fushëveprimi i kompetencave të Këshillit.
XII. FTESË PËR PJESËMARRJE NË PUNËT E SEANCËS SË KËSHILLIT
Neni 28
Këshilli mund të ftojë përfaqësues të ministrive, organeve tjera dhe organizatave dhe ekspertë që të marrin pjesë në seancë dhe të marrin pjesë në punë kur janë duke shqyrtuar çështje të caktuara.
XIII. DISPOZITAT KALIMTARE DHE PËRFUNDIMTARE
Neni 29
(1) Kjo Rregullore hyn në fuqi në ditën e sjelljes .

(2) Ndryshimet dhe plotësimet të kësaj  Rregullore i sjell Këshilli me propozimin e Kryetarit ose së paku një e  treta e anëtarëve të tij.

